
Chè Paran ak Fanmi, 
 
Nou kontan anpil pou akeyi pitit ou ki retounen lekòl apre yon vakans lete ki te sitou gen anpil aktivite preparasyon. 
Pandan vizit mwen te fè nan lekòl yo pandan tout sezon lete a epi nan dènye jou yo, mwen te wè pwofesè ak dirijan lekòl 
ki t ap travay san pran souf pou asire ane akademik pitit ou chaje avèk leson ki enteresan ak ankourajan.  
 
Tankou ou ka konnen, nan dènye dezan yo, lekòl yo te angaje nan travay anpil pou chanje ansèyman nou an nòm Debaz 
Komen. Nòm Debaz Komen yo detèmine ladrès ak konesans tout elèv yo, depi nan klas pre-matènèl pou rive nan klas 
12yèm ane, bezwen pou yo ka sou wout pou gradye nan lekòl segondè tou-pare pou kolèj ak karyè. Nan dènye sezon 
prentan an, elèv yo te pran egzamen Debaz Komen Leta ki te tounèf ak pi difisil, ki te mezire pou premye fwa kote elèv 
yo sou wout pou gen siksè apre lekòl segondè yo, pa sèlman si yo sou wout pou gradye. Kòm yon rezilta, kantite elèv ki te 
konpetan (Nivo 3 ak Nivo 4) te pi ba pase anvan. Li enpòtan pou sonje nòt egzamen sa yo fikse yon nouvo pwen referans 
pou evalye pwogrè elèv yo, epi pou ede pwofesè yo konnen matyè kote pitit ou bezwen sipò. Nòm Debaz Komen yo ak 
nouvo egzamen Leta mande elèv yo pou yo bay plis pèfòmans pase anvan, epi mwen gen konfyans avèk sipò sa a, elèv 
nou yo ap monte pou satisfè egzijans sa yo.  
 
Mwen kontan anpil tou pou yon lòt etap nou pran pou lekòl nou yo: nouvo sistèm evalyasyon direktè lekòl yo ak pwofesè 
yo. Pou premye fwa nan prèske uit (8) deseni, pwofesè yo pral gen yon fason ki pi apwofondi ak konsistan pou resevwa 
remak ak sipò. Nouvo sistèm sa a, ki rele Advance, pral ede nou asire chak nan lekòl nou yo gen yon pwofesè kalite 
siperyè nan chak salklas. 
 
Menm avèk pwogrè nou te fè sou dènye deseni an, nou gen plis travay pou fè pou reyalize objektif preparasyon tout elèv 
yo pou yo gen siksè nan kolèj ak karyè. Pou ane akademik sa a, lekòl yo pral kontinye ajiste ansèyman yo nan nòm Debaz 
Komen yo. Pou fè sa, y ap entwodui nouvo korikolòm nan, epi pwofesè yo ap kontinye resevwa sipò. Pou asire tout 
edikatè Vil New York yo prepare pou Advance, Depatman Edikasyon bay anpil opòtinite fòmasyon pou pwofesè yo ak 
administratè yo. Pitit ou ka remake kèk chanjman nan lekòl la, tankou administratè lekòl k ap vizite salklas yo pi souvan, 
plis opòtinite pou montre sa yo aprann, ak yon opòtinite pou fè tande pwendvi yo sou eksperyans yo nan salklas la.  
 
Aprantisaj yon elèv pa sispann nan salklas la—prèske chak kominikasyon ki fèt avèk yon timoun kapab yon opòtinite pou 
aprann. Fanmi yo kapab itilize anviwònman ki kote yo pou toujou motive panse pitit yo epi pou ede sipòte ladrès pitit yo: 
nan mande yo pou itilize prèv pou sipòte yon pwendvi konsènan yon aktivite yo pi renmen, pou motive yo pou itilize tan 
pou tann ki endike pou tren pou rezoud yon pwoblèm matematik nan platfòm tren an.  
 
Paran ak fanmi yo jwe yon wòl enpòtan nan siksè pitit yo. Tankou toujou, mwen ankouraje ou pou gen kontak souvan 
avèk pwofesè pitit ou ak direktè lekòl la konsènan pwogrè pitit ou. Patenarya ki kontinye genyen ant kay la ak lekòl la 
enpòtan anpil non sèlman pou siksè elèv la—men pou dinamik Vil nou an. 
 
Mwen swete ou ak fanmi ou tout sa ki pi bon pou ane akademik sa a.  
 
Ak tout kè mwen, 

 
Dennis M. Walcott 
Chanselye 
 
 


